
MOO ZOO TSHWJXEEB--Muaj lug zoo sab
rov tuaj ntsib cov ntseeg suavdlawg. Ua
Vaajtswv tsaug kws pub rua peb muaj lub
sijnawm zoo lug luam cov Xuvxwm nuav
rua cov ntseeg suavdlawg tau kawm, hab
nyeem Vaajtswv txujlug.

Tsaab nuav yog ib tsaab tshwjxeeb rua
peb cov ntseeg Yexus hab kev Koomteg
Qha Txujmoo Zoo, peb sau txug Keebkwm
ntawm cov C&MA, C&MA Ilub cim txhais le
caag, hab C&MA txuj kev ntseeg Yog
ntseeg le caag. Tsaab nuav yog ib tsaab
xuvxwm kws ncu txug peb cov ntseeg
Yexus hab kev koomteg gha txujmoo zoo.

Vim peb luam tawm ua xim, peb txhaj le
xaav thov kev paab cuam ntawm cov
ntseeg suavdlawg paab nyaj txag rua teg
dlejnum nuav. Yog peb muaj tuabneeg
coob paab nyaj peb muaj cuabkaav luam
tau ua xim rua cov ntseeg suavdlawg.

SIS NTSIB DLUA LWM TSAAB- Muaj lug zoo
sab heev kws Vaajtswv tau siv kuv ib ntus
lug saib tsaab xuvxwm MOO ZOO
TSHWJXEEB nuav. Tsaab xuvxwm nuav Yyog
Hauvpaug Koomhum Moob Qha txujmoo Zoo
tsaab xuvxwm, kws luam tawm 3 hli twg ib
zag rua cov ntseeg suavdlawg tau kawm
txug Vaajtswv txujlug.

Tsaab nuav yog tsaab kawg kws yog kuv
ua tug saib. Kuv yuav tso teg dlejnum
nuav tseg hab yuav tawm moog ua dlua lwm
teg dlejnum lawm. Vim le nuav, kuv txhaj
le thov ua tsaug ntawm cov ntseeg Yexus
suavdlawg kws nrug kuv koomteg khu tsaab
xuvxwm nuav lug tau ib ntus.

Lawv le kev ua ntaub ntawv rua cov
ntseeg suavdlawg nyeem kuj tsi yog ib teg
dlejnum yoojyim. Txawm yog le caag los peb
ua Vaajtswv tsaug kws Nwg tseem tsom kwm
peb ib xyoo dlhau ib xyoo lug txug nub
nua. Ua tsaug ntawm cov kws siv nyaj siv
txaj lug luam tsaab xuvxwm nuav.

Kuv thov nqua hu cov ntseeg suavdlawg
koom teg nrug tug kws yuav lug saib tsaab
xuvxwm nuav, tsim khu kuas tsaab xuvxwm
nuav yog ib tsaab ntawv kws yuav -coj peb
cov ntiseeg moog kuas paub Vaajtswv zoo.
Xaav hab ca sab tas, cov ntseeg suavdlawg
tseem yuav sis paab ua Vaajtswv teg
dlejnum - moog kuas vaammeej ntxiv.

Ntawm Yexus lub npe,

Xf. Xoom Ntxawg

“Yaaytswy tug kws
MWuaj txuy kev hive
Yoq tuq Cawrm Joj.?

MOO ZOO TSHWIXEEB yog Hauvpaug Koomhum Moob Qha Txujmoo Zoo tsaab Xuvxwm kws
luam tawm gha txug Vaajtswv Txujlug, tshaajtawm, tshaabxu. Tsaab Xuvxwm nuav luam

tawm peb lub hli twg ib zag. Tsaab Xuvxwm nuav xaa rua txhua pawg ntseeg, txhua tug
thawjcoj cov nam tsev, cov txiv tsev, hab cov hluas. Dlua le ntawd, yog leejtwg xaav tau
yuav tsum tau paab nyaj ib xyoo twg $5.00 ua nge xaa hab luam. Yog leejtwg xaav xaaj
yuav tsum tau sau ntawv rua Hmong Field Conference P.0.BOX 219 Brighion, Co.-80601.




KEEBKWM C&M A

A.B. SIMPSON
(1843-1912)

Cov Ntseeg Yexus hab Kev Koomteg
Qha Txujmoo Zoo nuav yog txhais ntawm lu
lug Amelikas, The Christian and Missionary
Alliance lug. Peb yuav lug kawm txug lub
hauvpaug saib cov ntseeg nuav tshwm
ghov twg lug ? muaj lug le caag ? hab
Leejtwg yog tug tsim tsaa muaj cov ntseeg
nuav? hab kev ntseeg le caag?

Kuv yuav siv 3 tug tsaj ntawv, CEMA,
hloov taag nrho lub npe Cov Ntseeg Yexus
hab Kev Koomteg Qha Txujmoo Zoo, nuav.Yog
thaus twg nyeem txug 3 tug tsaj nuav, tes
yog Cov Ntseeg Yexus hab Kev Koomteg
Qha Txujmoo Zoo.

Ua ntej peb yuav to taub cov CEMA
zoo , peb yuav tsum lug kawm kuas to
taub tug tsim tsaa muaj cov CEMA nuav
lub neej, A.B. Simpson, kuas zoo.

Peb yuav muab A.B. Simpson lub neej
faib ua 3 ntus kawm; 1) Kev Npaaj lug ua
Vaajtswv teg dlejnum; 2) Ua xwbfwb rua
pawg ntseeg kws -hu ua Presbyterian; hab
3) Pum txug kev yuav tau tshaajtawm
txujmoo zoo. Peb yuav xub pib kawm txug
ntu 1 ua ntej:

KEV NPAAJ LUG UA VAAJTSWV TEG
DLEJNUM.

A.B. Simpson yug rua nub tim 15 lub
12 hli ntuj, xyoo 1843 nyob rua lub
povtxwv Prince Edward Island, tebchaws
Kanada. Nwg muaj ib tug 1ij laug hlub npe
hu ua, Jame, hab muajib tug muam hlub.

Lawv le cov ntseeg kws zwm rua cov
Presbyterian mas, txhua tsev tuabneeg
yuav tsum tau xaiv ibtug tub ua Vaajtswv
teg dlejnum. Yog le ntawm, vim A.B.
Simpson yog ib tug tub kws muaj mob heev
hab tsi muaj zug hlo le. Leejtxiv txhaj le
xaiv tug tub hlub hab muab fij rua
Vaajtswv khaiv ua Vaajtswv teg dlejnum.

1846- Simpson tsev tuabneeg tau txaav
chaw nyob lug rua xeev Ontario,
tebchaws Kanadas. Lawv le txuj kevlig
kevcai huv cov ntseeg kws yog
Presbyterian mas puab yeej muab cov
mivnyuas kws tseem vyau ua kevcai
rausdlej huv si lawm. A.B. Simpson los

yeej raug muab rausdlej taag thaus tseem
yau lawm. Tom qaab nuav nwg tau sau
ntawv tseg tas, " Kuv xaav has tas kuv
yeej dlim txim lawm, kuas kuv pheej muaj
pluaj sab xaav tas, yuav ua caag kuv
txhaj le dlim txim tau, rua ghov kuv tub
tsi tau leeg txim rua Yexus le hab tub tsi
tau txais yuav Yexus lug ua kuv tug Tswv
Cawmseej le." Nwg pheej naj nub nyuaj
sab txug zaaj nuav, hab tsi paub sov yuav
ua le caag txhaj le zoo.

1857- Vaajtswv tau hu nwg lug ntseeg
Yexus hab xaiv nwg moog ua ib teg
dlejnum kws Vaajtswv tau teem tseg lawm,
Xyvo nuav yog ib xyoo kws txomnyem heev
rua A.B.Simpson. Nwg tau muaj mob hab
tej kwstshuaj yeej npaav caij npaav nyoog
tseg tas, lub sijhawm nuav nwg yuav tso
nplajteb tseg. A.B. Simpson sau le nuav
ca:

" Puab tau gha rua kuv has tas, lub
sijhawm nuav kuv Yuav tuag; thaus lub
sijhawm ntawm lug yuav txug, ua rua
kuv tu sab heev hab nyuajsab, ncu ntsoov
lub sijhawm kws kuv yuav tso nplajteb
tseg, thaus Ilub sijhawm kws luas tau
npaav tseg ntawm dlhau lawm, kuv tsi to
taub tas yog vim le caag kuv tseem caj Ssa
hab muaj txujsa nyob."






